
Službene novine Federacije BiH, broj 26/23
Na osnovu člana 59. stav (3) Zakona o liječenju neplodnosti biomedicinski potpomognutom oplodnjom ("Službene novine
Federacije BiH", br. 59/18 i 44/22) na prijedlog Komisije za primjenu postupaka biomedicinski potpomognute oplodnje i
Zavoda zdravstvenog osiguranja i reosiguranja Federacije Bosne i Hercegovine, federalni ministar zdravstva donosi

PRAVILNIK

O IZMJENAMA I DOPUNAMA PRAVILNIKA O OBIMU PRAVA NA BIOMEDICINSKI POTPOMOGNUTU OPLODNJU IZ
SREDSTAVA BUDŽETA FEDERACIJE BOSNE I HERCEGOVINE, NAČIN FORMIRANJA CIJENE POJEDINAČNIH

POSTUPAKA BIOMEDICINSKI POTPOMOGNUTE OPLODNJE, KRITERIJI I NAČINI UGOVARANJA, KAO I DRUGA
PITANJA OD ZNAČAJA ZA PROVOĐENJE BIOMEDICINSKI POTPOMOGNUTE OPLODNJE

Član 1.

U Pravilniku o obimu prava na biomedicinski potpomognutu oplodnju iz sredstava budžeta Federacije Bosne i
Hercegovine, način formiranja cijene pojedinačnih postupaka biomedicinski potpomognute oplodnje, kriteriji i načini
ugovaranja, kao i druga pitanja od značaja za provođenje biomedicinski potpomognute oplodnje ("Službene novine
Federacije BiH", broj 4/23) u članu 2. stav (1) tačka b) alineja 3., iza riječi: "nije uspješno," dodaju se riječi: "a u skladu sa
Smjernicama i uz odgovarajuću dokumentaciju koja to dokazuje.".

Član 2.

(1) U članu 3. iza stava (3) dodaje se novi stav (4) koji glasi:

"(4) Članovi Komisije iz stava (3) ovog člana imaju i svoje zamjenske članove.".

(2) Dosadašnji stav (4) postaje stav (5) koji glasi:

"(5) Federalni zavod donosi bliže upute o radu Komisije iz stava (1) ovog člana.".

Član 3.

Iza člana 11. dodaje se novi član 11a. koji glasi:

"Član 11a.

(Pravo na nadoknadu troškova liječenja)

Podnosioci zahtjeva koji su liječeni biomedicinski potpomognutom oplodnjom bez saglasnosti Komisije za BMPO
Federalnog zavoda iz člana 3. ovog pravilnika nemaju pravo na nadoknadu troškova liječenja iz sredstava budžeta
Federacije Bosne i Hercegovine.".

Član 4.

U članu 12. stav (2) dodaje se nova rečenica koja glasi: "Izuzetno, ovi se zahtjevi mogu riješiti i od strane kantonalnih
zavoda zdravstvenog osiguranja ukoliko su osigurana finansijska sredstva za ovu namjenu u budžetu tih zavoda za 2023.
godinu.".

Član 5.

(1) U članu 13. stav (1) riječi: "uz prethodnu saglasnost Federalnog ministarstva zdravstva," brišu se.

(2) Iza stava (2) dodaje se novi stav (3) koji glasi:

"(3) Federalni zavod listu čekanja iz stava (2) ovog člana vodi u skladu sa propisima o zaštiti ličnih podataka.".

Član 6.

Iza člana 14. dodaje se novi član 14a. koji glasi:

"Član 14a.

(Pohranjivanje spolnih ćelija, tkiva i embrija)

(1) Zahtjev za prohranjivanje spolnih ćelija, spolnih tkiva i embrija zbog opasnosti od neplodnosti podnosi se Federalnom
zavodu direktno, i odlučivanje o tome nije u nadležnosti Komisije za BMPO tog zavoda.

(2) Zahtjev iz stava (1) ovog člana podnose muškarac ili žena, odnosno oba roditelja za maloljetno lice, a ako je dijete pod
starateljstvom, zahtjev podnosi staratelj.

(3) Uz zahtjev iz stava (1) ovog člana se obavezno podnosi saglasnost za dugotrajnu pohranu spolnih ćelija, spolnih tkiva i
embrija izdata od strane Komisije za primjenu postupaka biomedicinski potpomognute oplodnje Federalnog ministarstva
zdravstva saglasno članu 20. stav (1) tačka b) Zakona.".

Član 7.

Ovaj pravilnik stupa na snagu osmog dana od dana objave u "Službenim novinama Federacije BiH".

Broj 05-02-1690-1/23
31. marta 2023. godine

Sarajevo

Po ovlaštenju Vlade Federacije BiH
Premijer

Fadil Novalić, s. r.

Hvala što ste naš pretplatnik. Koristite pogodnosti koje dobijate
pretplatom.

O nama
Javno preduzeće Novinsko-izdavačka organizacija SLUŽBENI LIST BOSNE I HERCEGOVINE. Sva prava pridržana. 2014

Adresa

71000 Sarajevo

Kontakti
Centrala
Tel: 033/722-030
Uredništvo
Tel: 033/722-038
Pravna služba
Tel: 033/722-051
Računovodstvo
Tel: 033/722-045, Fax: 033/722-046
Pretplata
Tel: 033/722-054
Ekspedit
Tel: 033/722-041

Prodaja
Tel: 033/722-079

Tel: 033/722-061, Fax: 033/722-064

Tel: 033/722-061

Tel: 033/722-042

